
 
 

ᐊᕐᕕᐊᑦ, Arviat, “ᐊᕐᕕᖕᓄᑦ ᐃᓂᒋᔭᐅᔪᖅ” 
 

ᐃᒡᓗᓕᒑᕐᔪᒃ, Igluligaarjuk, Chesterfield Inlet, “ᑑᓕ ᐃᒡᓗᖁᑎᖏᓐᓂᒃ ᐱᑕᖃᐅᖅᑐᖅ” 
 

ᑐᑭᓯᑎᑦᑎᓂᖅ  
 

ᐃᒡᓗᓕᒑᕐᔪᒃ, ᑭᕙᓪᓕᕐᒥᑦ ᑐᐊᓐᓂᕐᒦᑦᑐᖅ, ᑕᓕᐅᔮᖅᑐᒥᑦ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᑉ 160 ᑭᓛᒥᑕᓂᒃ ᓄᓇᖅᐸᓯᖕᒥᑦ ᑏᓛᓐ 
ᑰᖕᒧᙵᐅᔪᒥᑦ1. 2016-ᒥᑦ ᐃᓄᖏᑦ ᐊᒥᓲᑎᒋᓚᐅᖅᑐᑦ 437-ᓂᒃ. ᐱᕈᖅᐸᓪᓕᐊᓂᖅ ᐃᒡᓗᓕᒑᕐᔪᖕᒥᑦ ᐱᖅᑯᓯᒃᑯᑦ ᓂᕆᔭᒃᓴᖅᓯᐅᕐᓂᖅ ᒪᖃᐃᖃᑦᑕᖅᑐᑦ, 
ᐊᒻᒪᓗ ᑮᓇᐅᔭᓕᐅᕐᓂᖅ ᖃᓄᐃᓕᐅᕋᓱᖕᓂᒃᑯᑦ2. ᐃᒪᖏᑦ ᐊᖏᕐᕋᕆᔭᐅᔪᑦ ᕿᓇᓗᒐᕐᓄᑦ, ᓇᑦᑎᕐᓄᑦ, ᐊᐃᕕᕐᓄᑦ, ᐊᓯᖏᓐᓄᓪᓗ ᐃᒪᕐᒥᐅᑕᓄᑦ. 
ᓄᓇᓕᖕᒥᐅᑕᐃᑦ ᐅᖓᓯᒃᑐᓕᐊᕋᔪᙱᑦᑐᑦ ᑕᕆᐅᕐᒥᐅᑕᖃᕐᕕᐅᔪᑦ ᐊᒻᒪᓗ ᐃᒪᕐᒥᐅᑕᐃᑦ ᐊᑭᐅᓂᑦ ᐱᑕᖃᐅᕐᓂᖓᓄᑦ, ᓂᕐᔪᑎᓕᐅᕆᕙᓪᓕᐊᔪᓂᒃ3. 
ᐅᑭᐅᕐᒥᑦ ᑕᕆᐅᖅ ᓯᑯᓯᒪᓂᖓᓄᑦ ᐊᒻᒪᓗ ᑲᑎᕐᒪᔪᑦ ᓯᑯᓄᑦ ᐊᔪᕐᓇᖅᑎᑦᑎᖃᑦᑕᖅᑐᖅ ᑲᓇᖕᓇᒧᑦ ᐃᖏᕐᕋᔭᖕᓂᕐᒥᒃ. ᐃᖃᓗᒑᕐᔫᑉ ᓄᓇᖓ 
ᐅᑭᐅᖅᑕᖅᑐᒥᑦ ᒥᕐᖑᐃᖅᓯᕐᕕᒃ 90 ᑭᓛᒥᑕᓂᒃ ᐅᖓᓯᒃᑎᒋᔪᖅ ᑕᒡᕙᙵᑦ4. 
 

ᓄᓇᓕᖕᒥᑦ ᐅᑎᖅᑎᑎᖅᑕᐅᔪᒪᔪᓄᑦ ᓯᕗᓪᓕᖅᐸᐅᑎᔭᐅᔪᒪᔪᑦ 
 

1. ᐃᑎᔪᒥᑦ ᑕᕆᐅᕐᒥᑦ ᐃᒃᓴᕐᕕᖃᖅᖢᓂ ᓄᓇᓕᒃ; ᐊᒻᒪᓗ 2. ᐊᖏᓗᐊᖏᒋᐊᖅᑎᑦᑎᓂᖅ ᐊᒃᑐᖅᓯᓂᐅᔪᓂᒃ ᐅᒥᐊᕐᔪᐊᓂᑦ. 
 

ᓄᓇᓕᖕᒧᑦ ᓄᓇᙳᐊᖅ ᐊᒻᒪᓗ ᐃᓕᓐᓂᐊᖅᑎᑦᑎᑎᓪᓗᒋᑦ  
 

ᓯᒡᔭᓂᒃ ᐅᑎᖅᑎᑎᕆᓂᖅ ᖃᓄᐃᖓᓂᕆᓚᐅᖅᑕᖏᓐᓄᑦ ᓄᓇᕗᑦ-ᑯᑦ ᖃᐅᔨᓴᐃᔨᖏᑦ ᓄᓇᓕᖕᒧᐊᓚᐅᖅᑐᑦ ᒫᑦᓯ 2018-ᒥᑦ. ᐅᖃᖅᑐᑦ ᓄᓇᓕᖕᒥᐅᑕᐃᑦ, 
ᕿᓇᓗᒐᐃᑦ ᑕᐃᒪᐅᖃᑦᑕᖅᑐᑦ ᑐᒡᓕᐊᓂᑦ ᐅᑭᐅᑉ ᑕᐃᒪᓐᓇᕐᓚᒃ, ᐊᒻᒪᓗ ᒪᓕᖃᑦᑕᖅᑐᑦ ᐅᒥᕐᔪᐊᓂᑦ; ᐅᒥᐊᕐᔪᐊᑦ ᑎᑭᖃᑦᑕᖅᑎᓪᓗᒋᑦ, ᓇᑦᑎᓗᒃᑖᑦ 
ᑕᒫᓃᑦᑐᖕᓃᖃᑦᑕᖅᑐᑦ ᐅᐊᖕᓇᒧᙵᐅᑉᓗᑎᒡᓗ ᓯᒡᔭᒃᑯᑦ ᐃᖢᐃᓵᖅᑐᓂᒃ ᕿᒫᑉᓗᑎᒃ; ᐃᖃᓪᓕᐊᕐᓇᑦᑎᐊᖅᑐᖅ ᐊᒻᒪᓗ ᐅᕐᓂᒃᑕᐅᔪᖕᓇᖅᖢᑎᒃ (ᖃᓂᑦᑐᑦ 
ᓱᓕ ᓄᓇᓕᖕᒧᑦ); ᓯᑯ ᐊᐅᒃᐸᓪᓕᐊᖃᑦᑕᖅᑐᑦ ᓯᑰᑉ ᐊᑖᓂᑦ (ᐊᐅᓚᓂᕐᓂᑦ); ᐅᒥᐊᕐᔪᐊᑦ ᑎᑭᖃᑦᑕᕐᓂᖏᓐᓄᑦ ᓄᓇᓕᖕᒧᑦ ᐊᔪᕐᓇᕈᑕᐅᔪᖅ, 
ᐊᒃᑐᖅᓯᓂᖃᖅᖢᑎᒃ ᑐᒃᑐᓂᒃ ᐊᒻᒪᓗ ᓄᓇᖅᐸᓯᒃᑐᒧᙵᐅᑎᖦᖢᒋᑦ. 
 
 

 
 

  

 

ᓯᒡᔭᓂᒃ ᐅᑎᖅᑎᑎᕆᓂᖅ 
ᖃᓄᐃᖓᓂᕆᓚᐅᖅᑕᖏᓐᓄᑦ 

ᓄᓇᕗᑦ 



ᑎᑎᖅᑲᐅᑎᓂᒃ ᕿᒥᕐᕈᓂᖅ 
 

ᒫᓐᓇᓵᕐᓚᒃ ᐅᒥᐊᕐᔪᐊᑦ ᐃᖏᕐᕋᔭᒃᑐᑦ ᐊᒥᓱᙳᖅᐹᓪᓕᖅᓯᒪᔪᑦ ᐅᔭᕋᒃᑕᕆᐊᑦ ᓄᓇᖅᐸᓯᒃᑐᒥᑦ ᐱᔾᔪᑎᒋᑉᓗᒋᑦ. ᓄᓇᓕᖕᒥᐅᑕᐃᑦ ᐃᓱᒪᒋᔭᕐᒥᖕᓂᒃ 
ᑐᓴᖅᑎᑦᑎᓚᐅᖅᑐᑦ 2016-ᒥᑦ ᐅᒥᐊᕐᔪᐊᑦ ᐃᖏᕐᕋᔭᖕᓂᖏᑦ ᐊᒃᑐᖅᓯᓂᖏᑦ ᐃᒪᕐᒥᐅᑕᓂᒃ ᓂᕐᔪᑎᓂᒃ ᓄᓇᓕᐅᑉ ᖃᓂᑕᖓᓂᑦ. ᐃᓱᒫᓘᑕᐅᔪᑦ 
ᐅᖃᐅᓯᐅᓚᐅᖅᑐᑦ 2010-ᒥᑦ ᐊᒻᒪᓗ 2013-ᒥᑦ ᐱᔾᔪᑎᒋᑉᓗᒍ ᒎᓗᒧᑦ ᐅᔭᕋᒃᑕᕆᐊᕐᓂᖅ ᑕᓯᕐᔪᐊᕐᒥᑦ ᐊᒻᒪᓗ ᓄᖑᓱᐃᑦᑐᕐᒥᒃ ᓴᖅᑭᑦᑎᔪᒪᓂᖓᑦ 
ᐊᑯᓐᓂᖓᓂᑦ ᑏᓛᓐ ᐊᒻᒪᓗ ᑲᓵᓐ ᑰᖏᓐᓂᑦ3. ᒪᖃᐃᑏᑦ ᐅᖃᖅᓯᒪᔪᑦ ᐅᒥᐊᕐᔪᐊᖅᑕᖃᐅᕐᓂᖅᓴᐅᓕᕐᓂᖓ ᐊᒡᓃᑯᒃᑯᑦ ᐊᐳᖅᑎᓐᓈᖅᑐᒥᑦ ᒎᓗᒧᑦ 
ᐅᔭᕋᒃᑕᕆᐊᖓᓄᙵᐅᔪᓂᑦ ᖃᓂᑕᖓᓂᑦ ᖃᒪᓂᑦᑐᐊᑉ ᐱᔾᔪᑕᐅᖃᑕᐅᔪᖅ ᐊᒥᓲᙱᓐᓂᖅᓴᐅᓕᖅᑐᓂᒃ ᑕᕆᐅᕐᒥᐅᑕᓂᒃ ᓂᕐᔪᑎᓂᒃ 
ᑕᑯᖃᑦᑕᖅᑕᖏᓐᓂᑦ5. 
 

ᐱᔾᔪᑕᐅᔪᑦ ᐆᒃᑑᑏᑦ ᐊᕙᑎᒥᑦ ᐊᓯᐊᙳᕐᓂᐅᔪᓄᑦ ᐊᒻᒪᓗ ᖃᐅᔨᔭᐅᔪᓄᑦ 
ᑕᓰᑦ ᐃᒪᖏᑦ 
ᓇᓃᓐᓂᖏᑦ 

 ᐊᐅᔭᖓᓂᑦ 2008 ᐃᓱᒪᒋᔭᐅᓚᐅᖅᑐᖅ ᐸᓂᖅᑑᓂᖓᓄᑦ, ᐊᑦᑎᖕᓂᖅᓴᐅᓕᖅᖢᑎᒃ ᐃᒪᐃᑦ ᑕᓯᕐᓂᑦ ᐊᒻᒪᓗ ᑰᖕᓂᑦ, ᐊᒻᒪᓗ ᑕᕆᐅᕐᒥᑦ. 
ᑕᐃᒪᓐᓇ ᐆᓇᖅᓯᑎᑦᑎᓂᖃᓚᐅᖅᑐᑦ ᑕᓯᕐᓂᑦ ᐊᒻᒪᓗ ᐱᐅᖏᑦᑑᓂᖓ ᑕᐃᒪᓐᓇ ᐃᖃᓗᖕᓄᑦ ᓂᒡᓕᓇᖅᑐᒥᐅᑕᐅᔪᓄᑦ. 
ᐃᒃᑲᓐᓂᖅᓴᐅᓕᖅᑐᑦ ᑰᒃᑐᑦ ᒥᒃᖠᒋᐊᖅᑎᑦᑎᖕᒥᔪᖅ ᐃᖃᓗᐃᑦ ᒪᓐᓂᓕᐅᖅᑐᓂᒃ ᒪᔪᕈᖕᓇᖏᓐᓂᖏᓐᓄᑦ ᑰᒃᑯᑦ3. 

 ᐅᖃᖅᓯᒪᔪᖃᖅᑐᖅ ᐃᓚᖏᑦ ᑰᑦ ᐸᓂᖃᑦᑕᖅᑐᑦ ᐃᖃᓗᐃᑦ ᐊᔪᖅᓯᖦᖢᑎᒃ ᑕᓯᕋᔭᖕᓂᑦ ᑖᑉᑯᐊᓗ ᐸᓂᖅᐸᓪᓕᐊᑉᓗᑎᒃ. ᐃᓄᐃᑦ 
ᑲᑎᖃᑦᑕᖅᑐᑦ ᐃᖃᓪᓕᐊᖅᖢᑎᒃ ᑖᑉᑯᓇᓂ ᐃᓂᐅᔪᓂᑦ, ᑕᒪᐅᖓᒥᐊᕐᓂᐊᙱᒻᒪᑕ3. 

ᐊᓄᕇᑦ  ᐃᓂᐅᔪᖅ ᖃᐅᔨᒪᔭᐅᔪᖅ ᐊᓄᕌᖃᑦᑕᕐᓂᖓᓄᑦ, ᑕᕆᐅᖅ ᑎᑯᓕᐊᖅᓯᒪᓂᖓᓄᑦ ᐊᓄᕆᖃᐃᓐᓇᐅᔭᖅᑐᒥᑦ ᐅᐊᖕᓇᖅᐸᓯᖓᓂᑦ 
ᐱᖓᖕᓇᖅᐸᓯᖓᓂᑦ, ᓴᙱᔫᖃᑦᑕᖅᑐᖅ ᐅᑭᐅᒃᑯᑦ (ᒥᑭᓛᖅ ᓴᙱᓂᖓ 8.7 ᒦᑕᐃᑦ/ᓴᑲᓐᓂ-ᒥᑦ, ᑎᑭᐅᑎᑉᓗᓂ 36 ᒦᑕᐃᑦ/ᓴᑲᓐᓂ-ᒧᑦ) 
ᑕᐃᒪᓐᓇᐃᖏᓐᓇᖅᖢᓂᓗ, ᐊᓄᕌᖅᖢᓂ ᐊᒥᓱᑦ ᐊᑕᐅᓯᙳᖅᖢᒍ ᓈᓴᐅᑎ 20%-ᖓᓂᑦ4. 

 

ᐱᔾᔪᑕᐅᔪᑦ ᐆᒃᑑᑏᑦ ᐱᕈᖅᐸᓪᓕᐊᓂᖃᖃᑎᒌᒃᑐᑦ ᐊᓯᐊᙳᕐᓂᖏᑦ ᐊᒻᒪᓗ ᖃᐅᔨᔭᐅᔪᑦ  
ᓇᓄᐃᑦ  ᓇᓄᐃᑦ ᐊᒥᓱᒻᒪᕆᐅᓚᐅᖅᑐᑦ ᐃᒡᓗᓕᒋᐊᕐᔪᖕᒥᑦ ᕿᑎᐊᓂᑦ ᓄᕕᐱᕆ 2008-ᒥᑦ. ᐱᔾᔪᑕᐅᓚᐅᖅᑐᒃᓴᐅᔪᖅ ᓯᑯᐊᓂᙱᓐᓂᖓᓄᑦ ᑕᕆᐅᖅ 

ᐊᒻᒪᓗ ᓯᑯᖃᑦᑎᐊᖏᓐᓂᖓᓄᑦ, ᐱᔾᔪᑎᖃᖅᖢᓂ ᓇᓄᐃᑦ ᐅᐊᖕᓇᖅᐸᓯᖕᒧᙵᐅᔪᖕᓇᕐᓂᖓᓐᓂᑦ3. 
ᐊᐃᕖᑦ  ᐃᓚᖏᑦ ᓄᓇᓕᖕᒥᐅᑕᐃᑦ ᐃᓱᒪᔪᑦ ᐱᐅᖏᓐᓂᖓ ᐊᐃᕝᕙᒃᑕᐅᔪᑦ ᑲᖏᖅᖠᓂᐅᑉ ᖃᓂᑕᖓᓂᑦ, ᐅᔭᕋᒃᑕᕆᐊᕐᒥᙶᖅᑐᓂᒃ ᑯᕕᔪᑦ 

ᑕᐃᑯᖓ ᐱᔾᔪᑎᒋᑉᓗᒋᑦ.3. 
ᓇᑦᑏᑦ  ᓇᑦᑏᑦ ᐊᒥᓲᔪᖕᓃᖅᐸᓪᓕᐊᓚᐅᖅᑐᑦ ᐊᒻᒪᓗ ᐱᐅᓗᐊᖏᖦᖢᑎᒃ ᑎᒥᖏᑦᑕ ᖃᓄᐃᓐᓂᖏᑦ. ᐅᖃᖅᑐᑦ ᓄᓇᓕᖕᒥᐅᑕᐃᑦ ᑕᐃᑉᓱᒪᓂᑎᑐᑦ 

ᒪᒪᓗᐊᖏᓐᓂᖅᓴᐅᑉᓗᑎᒃ3. 
ᕿᓇᓗᒐᐃᑦ   ᕿᓇᓗᒐᐃᑦ ᐊᒥᓲᔪᖕᓃᖅᐸᓪᓕᐊᓚᐅᖅᑐᑦ. ᐊᒥᓲᔪᖕᓃᖅᓯᒪᓂᖏᑦ ᐃᓱᒪᒋᔭᐅᔪᑦ ᐅᒥᐊᕐᔪᐊᑦ ᓂᐱᖃᕐᓂᖏᓐᓄᑦ ᐊᒻᒪᓗ ᓄᓇᐅᑉ 

ᖃᓂᑕᖓᓂᑦ ᖄᖅᑎᕆᖃᑦᑕᕐᓂᐅᔪᓄᑦ3. 
ᐃᖃᓗᓕᕆᓃᑦ   ᐃᓚᖏᑦ ᐃᓱᒪᔪᑦ ᐃᖃᓗᐃᑦ ᐊᒥᓲᔪᖕᓃᖅᐸᓪᓕᐊᓂᖏᓐᓄᑦ, ᐊᓯᖏᑦ ᐅᖃᖅᖢᑎᒃ ᐊᓯᐊᒍᑦ ᐅᑭᐅᑕᒫᖅ ᐊᔾᔨᒌᙱᖃᑦᑕᖏᓐᓂᖏᓐᓄᑦ, 

ᐊᓯᐊᙳᙱᑦᑐᑦ. ᓇᖕᒥᓂᖅ ᖃᐅᔨᔭᐅᓯᒪᔪᑦ ᐱᔾᔪᑎᖃᖅᑐᒃᓴᐅᓂᖓᓄᑦ ᖃᓄᐃᓕᐅᕐᓂᐅᔪᓂᒃ ᐱᔾᔪᑎᖃᖅᑐᓂᒃ ᐃᓂᐅᔪᓄᑦ ᐊᒻᒪᓗ 
ᖃᖓᒃᑰᖓᔪᓄᑦ, ᓲᕐᓗ ᐃᖃᓗᒃᐲᑦ ᓂᕿᖏᑦᑕ ᑲᓚᖏᑦ ᐊᔾᔨᒌᖃᑦᑕᙱᑦᑐᑦ ᐊᓯᖏᓐᓂᑦ ᑰᖕᒥᑦ ᐱᑕᖅᑕᐅᔪᓂᑦ3. 

ᑎᖕᒥᐊᑦ  ᐊᕿᒡᒌᑦ ᐅᖃᐅᓯᐅᓚᐅᖅᑐᑦ ᐱᑕᖃᐅᓗᐊᖏᓐᓂᖅᓴᐅᓕᕐᓂᖏᓐᓄᑦ, ᐊᒻᒪᓗ ᓄᖑᓕᕐᓂᖏᓐᓄᑦ. ᖁᕐᔪᐃᑦ ᐅᖃᐅᓯᐅᓚᐅᕐᒥᔪᑦ 
ᐊᒥᓲᔪᖕᓃᕐᓂᖏᓐᓄᑦ; ᑭᓯᐊᓂ, ᑎᖕᒥᐊᑦ ᐊᒥᓱᙳᕐᓂᖅᓴᐅᔮᖅᖢᑎᒃ3. 

ᑭᖑᕋᓗᐃᑦ  ᐊᒻᒨᒪᔪᕋᓗᐃᑦ ᐱᑕᖃᐅᑦᑎᐊᖅᑐᑦ, ᐊᐃᕖᑦ ᐊᕿᐊᕈᖏᓐᓂᑦ ᐱᔭᐅᔪᓂᒃ ᖃᐅᔨᔭᐅᔪᑦ, ᑕᕆᐅᑉ ᐊᓗᐊᓂᑦ ᐊᖕᒪᔪᓂᑦ, ᐊᒻᒪᓗ 
ᐃᓗᓕᖃᙱᑦᑐᑦ ᐅᕕᓗᐃᑦ ᖄᖏᑦ ᑎᓂᑦᑕᕐᓂᕐᒥᑦ. ᑕᑭᔪᑦ ᓂᕆᔭᐅᓲᑦ ᐱᕈᖅᓗᑑᔮᖅᑐᑦ ᖃᐅᔨᔭᐅᓚᐅᕐᒥᔪᑦ ᐅᒡᔪᐃᑦ ᐊᕿᐊᕈᖏᓐᓂᑦ3. 

 

ᒫᓐᓇᐅᔪᖅ ᐅᖃᖅᓯᒪᔪᓂᑦ ᐱᑕᖃᙱᓐᓂᐅᔪᓂᑦ ᑎᑎᖅᑲᐅᑎᓂᑦ, ᖃᐅᔨᓴᐃᓂᕐᒥᑦ ᐃᓚᐅᔭᕆᐊᖃᖅᑐᑦ: 
 

 ᐃᖃᓗᓕᕆᓂᕐᒧᑦ ᐱᕙᓪᓕᐊᓂᖅ: ᓄᓇᓕᖕᒥᐅᑦ ᐃᖅᑲᐅᒪᔪᑦ ᐆᒃᑐᕋᐅᑕᐅᓚᐅᖅᑐᒥᑦ ᓯᑳᓚᑉᓯᐅᕐᓂᕐᒥᒃ (scallop) ᖁᓕᑦ ᐅᑭᐅᓪᓗᐊᖑᓕᖅᑐᑦ 
ᐊᓂᒍᖅᑐᓂᑦ (2000?). ᐃᑲᔪᐃᔪᑦ ᐊᐱᖅᓱᐃᓂᕐᒧᑦ ᑕᑯᒃᓴᐅᑎᑦᑎᔪᖅ ᐊᒻᒨᒪᔪᕐᓇᖕᓂᒃ ᒥᑭᔫᑎᓂᒃ ᐱᑕᖃᕐᓂᖓᓂᑦ ᑕᒫᓂ, ᐊᒥᓲᓂᖅᓴᐅᑉᓗᑎᒃ 
ᑭᖑᕐᓚᐃᑦ ᐆᒪᔪᑦ ᐃᑎᓂᕐᒥᑦ. ᑐᑭᓯᐅᒪᔾᔪᑏᑦ ᖃᐅᔨᓴᐃᓂᐅᖅᑲᐅᑕᐅᓚᐅᖅᑐᓂᒃ ᕿᒥᕐᕈᔭᐅᔭᕆᐊᖃᖅᑐᑦ ᐊᒻᒪᓗ ᐱᓕᕆᐊᖑᒃᑲᓐᓂᕐᓗᓂ3. 

 ᓄᓇᓕᖕᒥᐅᑦ ᐃᓚᐅᖃᑕᐅᓂᖏᑦ: ᐋᒋᓯ 2019-ᒥᑦ, ᐃᖃᓗᓕᕆᔨᒃᑯᓐᓂᑦ ᒥᓂᔅᑕ, ᑕᕆᐅᕐᓂᑦ, ᐊᒻᒪᓗ ᑲᓇᑕᒥᑦ ᐃᒪᕐᓂᑦ ᒥᐊᓂᖅᓯᔨᒃᑯᑦ 
ᐅᖃᓚᐅᖅᑐᑦ ᐱᕙᓪᓕᐊᓂᖃᖅᑐᑦ ᓴᓪᓕᕐᓂᑦ ᐱᔭᐅᔪᒪᔪᒥᒃ. ᐱᓕᕆᖃᑎᒋᑉᓗᒋᑦ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᑲᓇᑕᒥᑦ ᐃᖃᓗᓕᕆᔨᒃᑯᑦ 
ᖃᐅᔨᓚᐅᖅᑐᑦ ᐃᓂᐅᔪᖅ ᓯᕗᓪᓕᖅᐸᐅᑎᔭᐅᔭᕆᐊᖃᕐᓂᖓᓄᑦ ᒥᐊᓂᕆᔭᐅᓂᕐᒧᑦ ᓄᓇᓕᖕᒥᐅᓂᒃ ᐅᖃᖃᑎᖃᕐᓗᑎᒃ, ᐃᓄᖕᓄᑦ 
ᕿᒥᕐᕈᔭᐅᓂᖏᓐᓂᒃ ᓱᓇᑐᐃᓐᓇᓕᕆᓂᒃᑯᑦ ᐅᖃᐅᔾᔨᔨᓂᒃ ᐱᕙᓪᓕᐊᓗᑎᒃ ᐊᒻᒪᓗ ᓄᓇᖃᖅᑳᖅᑐᑦ ᖃᐅᔨᒪᓂᕆᔭᖏᓐᓂᑦ6. 

 ᐱᕈᖅᐸᓪᓕᐊᓂᖅ ᐊᖏᒡᓕᓂᖓ: ᐳᓚᕋᖅᑐᓕᕆᓂᖅ ᑐᙵᓱᒃᑎᑕᐅᓇᔭᖅᑐᖅ ᐊᒻᒪᓗ ᐱᔭᐅᔭᕆᐊᖃᖅᖢᓂ ᓄᓇᓕᖕᒥᑦ, ᐱᕕᖃᖅᑎᑦᑎᓗᑎᒃ 
ᐊᐅᓪᓚᕈᔾᔨᖃᑦᑕᕐᓂᕐᒥᒃ ᐊᒻᒪᓗ ᐃᒻᒪᖅᑳ ᐃᓄᖕᓂᒃ ᐃᖃᓪᓕᐊᖅᑎᓂᒃ ᑎᑭᑎᑦᑎᖃᑦᑕᕐᓗᑎᒃ3. 

 
ᓂᕈᐊᖅᑕᐅᔪᑦ ᖃᐅᔨᒋᐊᕐᕕᐅᖃᑦᑕᖅᑐᑦ

 


